
At venda um er at játta trúgv sína á Jesus. Nógv hava aldri gjørt tað; 
kanska tora tey ikki at avnokta Gud, men Jesusi hava tey ikki brúk fyri. 
Tey siga, at tað hevði verið lættari at trúð, um ein ikki skuldi taka støðu 
til Jesus og krossdeyða hansara. Men her eru Jesu orð greið: ”Ongin 
kemur til faðirin uttan við mær.” At venda um er at játta trúnna á Jesus.
 Men her stendur okkurt afturat. ”Tá ið tú einaferð er vendur um….” 
segði Jesus við Pætur skíriskvøld. Hvat sipaði hann til? Hevði Pætur ikki 
fyri trimum árum síðani drigið bátin upp á land og var farin í fylgi við 
Jesusi?  Hevði hann ikki játtað: ”Tú ert Kristus?” Hevði hann ikki sagt: 
”Harri, hvønn skulu vit fara til? Tú hevur orð hins æviga lívs.”
 Mundi Jesus ikki halda, at Pætur bara hevði lært helmingin? 
Umvendingin er at játta trúgv sína á Jesus. Og tað hevði Pætur. Men 
umvendingin er eisini at avnokta seg sjálva. Og tað hevði Pætur ikki lært 
enn. Eitt nei til egnar hugsanir og uppskot, eitt nei til at velja sín egna 
veg. Eitt nei til alt tað í okkum, sum sigur eg – eg – eg.
 Har var onki pláss til krossin í ætlanum hansara. Hann leit á, at tað ja, 
sum hann hevði sagt, fór at halda. Men har mistók hann seg.
 Vit kunnu ikki byggja á nakað av okkara egna, heldur ikki okkara egnu 
lyftir. Bara Jesu ja til okkara heldur. Ikki fyrr enn vit hava ásannað tað, 
kunnu vit styrkja brøður okkara. Pætur mátti á knæ, áðrenn hann lærdi 
tað. Øll, sum á ein ella annan hátt hava upplivað, hvat ið umvending er, 
mugu fyrst ígjøgnum hetta. Tey vita, at bara í hansara ja til okkara er 
hvíla at finna. Bara í hansara ja finna vit frímóð. Bara við hansara ja 
kunnu vit styrkja brøður okkara.

Tá ið tú einaferð er vendur um, tá styrk brøður tínar.   Luk. 22,32
Styrk brøður tínar

Tín trúfesti og náði,  
o, faðir, væl veit skil
á tí, sum mær er bági,
og bati verða vil,







SUNNUDAGSSKÚLIN

Útgevari: Hin kirkjuliga heimamissiónin í Føroyum.
Blaðstjóri: Karl N. Hansen, Torvheyggur 19, Tvøroyri.

Repro- & prent: Prenta,  35 77 74

31. mars.    Tekstur: Matt. 28,1-15;   bíbliuorð: Matt. 28,6b
7. apríl.   Tekstur: Matt. 21,12-16; bíbliuorð: Matt. 21,13b

14. apríl. Tekstur: Luk.10,38-42; bíbliuorð: Matt. 6,33

Signaðar verði hendurnar á móður, tá ið tær taka um hendur barnsins 
og leggja tær saman í bøn! Signaður verði muður á móður, tá ið hon 
leggur bønarorðini á varrar barnsins og í hjarta barnsins – longu áðrenn 
varrarnar duga at siga orðini røtt, og hjartað er bugvið at taka ímóti 
teimum.
 Ja, signað verði hon sjálv, tí hon fellur á knæ við song barnsins. Í tí 
løtu, hon hetta ger, er hon prestur fyri Guði.
 Gjøgnum hana verða bønarorðini borin ætt eftir ætt. Hon leggur 
alsamt aftrat hinum heilaga eldinum. Hon ber kirkjuna inn í heimið, og 
um jarðarríki ljóðar himmalrøddin.
 Mong gomul fólk biðja enn bønina, sum móður teirra lærdi tey. Hvørt 
kvøld, áðrenn tey sovna, lesa tey inniliga tey orðini, sum tey fyrstu ferð 
hoyrdu móðurrøddina bera fram:

                t. umsetti.

Hendur móður – og Guðs

Bið, o, Jesus fyri mær,
bið meg heim í hús hjá tær,
har at liva væl í frið
hjá tí halga einglalið.
Lat meg altíð elska teg;
Gott tú biður fyri meg.
Hoyr meg, Guð, mín vinur ver
fyri Jesu frelsugerð. Amen.  

